
Skandaproktam Shivaparvapujakathanam

ஸ்கந்த³ப்ரோக்தம் ஶிவபர்வபூஜாகத²நம்

(ஶிவரஹஸ்யாந்தர்க³தே மஹாதே³வாக்²யே)

ஸ்கந்த³ உவாச ।
யே ஸ்மரந்தி ஸதா³காலமீஶாநம் பூஜயந்தி வா ।
ருத்³ரலோகாத்பரிப்⁴ரஷ்டா விஜ்ஞேயாஸ்தே க³ணேஶ்வரா:॥ 1॥
அக்³நிஹோத்ராஶ்ச வேதா³ஶ்ச யஜ்ஞாஶ்ச ப³ஹுத³க்ஷிணா: ।
ஶிவலிங்கா³ர்சநஸ்யைவ கோட்யம்ஶேநாபி நோ ஸமா:॥ 2॥
ஸதா³ யஜதி யஜ்ஞேந ஸதா³ தா³நம் ப்ரயச்ச²தி ।
ஸதா³ஸ வாயுப⁴க்ஷ:ஸ்யாத் ஸதா³ யோக³ம் சரேத³பி ॥ 3॥
ய: ஶிவம் பூஜயேந்நித்யம் ப்ரணமேத்³வாபி ப⁴க்தித: ।
தஸ்ய யோக³ம் ச மோக்ஷம் ச ஶிவ: ப்ரீத: ப்ரயச்ச²தி ॥ 4॥
ய:குர்யாத³ர்சநம் மாஸமேகாஹாரோ ஜிதேந்த்³ரிய: ।
ஸ யத்ப²லமவாப்நோதி ந தத்ஸர்வைர்மஹாமகை:²॥ 5॥
பௌர்ணமாஸ்யாமாவாஸ்யாம் சதுர்த³ஶ்யஷ்டமீஷு ச ।
(பூர்ணிமாயாமமாயாம் ச சதுர்த³ஶ்யஷ்டமீஷு ச ।)
ஸ்நாபயித்வாம்ப⁴ஸா நித்யம் ஸர்வயஜ்ஞப²லம் லபே⁴த் ॥ 6॥
க்ரு’ஷ்ணபக்ஷே த்ரயோத³ஶ்யாமுபோஷ்ய பரமேஶ்வம் ।
ப்ராதர்மத்⁴யாஹ்நயோ: பூஜாம் சதுர்த³ஶ்யாம் ஸமாரபே⁴த் ॥ 7॥
க்ரு’ஷ்ணாஷ்டம்யாமுபோஷ்யாத² ஶங்கரம் யோऽர்சயேத்து ஸ: ।
ப்ராப்நோதி பரமம் ஸ்தா²நம் யத்ர தே³வோ மஹேஶ்வர:॥ 9॥
தா³நோபவாஸநியமை: பூஜாஜாக³ரபோ⁴ஜநை: ।
மஹாஸ்நாநாதி³விதி⁴நா ஶிவம் பர்வஸு பூஜயேத் ॥ 11॥
யாவச்ச ஸர்வகாலேஷு யாவத³ர்சயதே ஶிவம் ।
தாவத்காலார்சநம் புண்யம் தாவத்காலார்சநால்லபே⁴த் ॥ 12॥

ஸ்நாத்வா பர்வஸு யத்நேந யதா²விப⁴வவிஸ்தரை: ।
பூஜநீய: ஶிவோ நித்யம் மஹாபுண்யஜிகீ³ஷயா ॥ 13॥
நைரந்தர்யேண ஷண்மாஸாந் விதி⁴நா பூஜ்ய ஶங்கரம் ।
புண்யம் ததே³வ லப⁴தே த்ரிகாலம் விஷுவார்சநாத் ॥ 14॥
ஏவமேவ ப²லம் ஜ்ஞேயம் க்³ரஹணாயநயோரபி ।
ஸங்க்ராந்தௌ ச தி³நே சி²த்³ரே ஷட³ஶீதிமுகே²ஷு ச ॥ 15॥
மாஸைஶ்சதுர்பி⁴ர்யத்புண்யம் விதி⁴நா பூஜ்ய ஶங்கரம் ।
தத்கார்திக்யா ப⁴வேத்புண்யம் பௌர்மமாஸ்யாம் ஶிவார்சநாத் ॥ 16॥
புண்யம் ததே³தத்பா²ல்கு³ந்யாமமாயாமேவமேவ ச ।
சாதுர்மாஸ்யார்சநாதே³தந்மஹத்புண்யப²லம் ப⁴வேத் ॥ 17॥
மாக⁴மாஸே ஸமுத்³தி³ஶ்ய த்ரிஸந்த்⁴யமர்சயேச்சி²வம் ।
லபே⁴த் ஷாண்மாஸிகம் புண்யம் மாஸேநைவ ந ஸம்ஶய:॥ 18॥
யதா² மாகே⁴ ததா²ஸ்ஸ்ஷாடே⁴ மாஸே சைவ து கார்திகே ।
த்ரிஷு புண்யம் ஸமம் ஜ்ஞேயம் மாஸேஷ்வேதேஷு யத்க்ரு’தம் ॥ 19॥
சாதுர்த³ஶ்யாமமாயாம் ச பௌர்ணமாஸ்யாம் ச பாக்ஷிகம் ।
புண்யமஷ்டகு³ணம் ஜ்ஞேயமஷ்டம்யாமர்சயேச்சி²வம் ॥ 20॥
ய: ப்ரத³த்³யாத்³க³வாம் லக்ஷம் தோ³க்³த்⁴ரீணாம் வேத³பாரகே³ ।
ஏகாஹம் யோऽர்சல்லிங்க்³ங்க³ம் தஸ்ய புண்யம் ததோऽதி⁴கம் ॥ 21॥
மாஸே மாஸே து யோऽஶ்நீயாத்³யாவஜ்ஜீவம் ஸக்ரு’ந்நர: ।
யஶ்சார்சயேத்ஸக்ரு’ல்லிங்க³ம் ஸமமேவ ந ஸம்ஶய:॥ 22॥
ஏதேந க்ரமயோகே³ந புண்யவ்ரு’த்³தி⁴ர்தி³நே தி³நே ।
ய: புந:ஸங்க³முத்ஸ்ரு’ஜ்ய இத³மப்³த³ம் ப்ரபூஜயேத் ॥ 23॥
நைரந்தர்யாச்ச²தகு³ணம் தஸ்ய புண்யவிவ்ரு’த்³த⁴யே ।
பஞ்சாஶத்³கு³ணிதம் புண்யமப்³தோ³ர்த்⁴வம் யோऽர்சயேச்சி²வம் ॥ 24॥
ரு’தாவ்ரு’தௌ தத³ர்த⁴ம் ஸ்யாந்மாஸே மாஸே தத³ர்த⁴கம் ।
மாஸார்த⁴மபி யோ லிங்க³ம் நைரந்தர்யேண பூஜயேத் ॥ 25॥
புருஷோத்தம: ஶிவோ ஜ்ஞேயோ நைரந்தர்யம் ஹி து³ஷ்கரம் ।

ப்ராதருத்தா²ய யோ லிங்க³ம் ஸக்ரு’த்³ப⁴க்த்யா ப்ரபூஜயேத் ॥ 26॥
கபிலாநாம் ஶதம் த³த்வா யத்புண்யம் தத³வாப்நுயாத் ।
மத்⁴யம் தி³நகரே ப்ராப்தே யோ லிங்க³ம் பூஜயேந்நர:॥ 27॥
ஸம்பூர்ணாம் ப்ரு’தி²வீம் த³த்வா யத்புண்யம் தத³வாப்நுயாத் ।
வாருணீமாஶ்ரிதே ஸூர்யே ய: ஶிவம் ஸம்ப்ரபூஜயேத் ॥ 28॥
க³வாம் ஶதஸஹஸ்ரஸ்ய த³த்தஸ்ய ப²லமாப்நுயாத் ।
யோ லிங்க³மர்த⁴ராத்ரே து ஶுசிர்பூ⁴த்வா ப்ரபூஜயேத் ॥ 29॥
அக்³நிஷ்டோமஸஹஸ்ரஸ்ய த⁴ர்மஸ்ய லப⁴தே ப²லம் ।
ஏவம் வேலாஸு ஸர்வாஸு அவேலாஸ்வாபி ஶங்கரம் ॥ 30॥
ஸம்பூஜயேந்நரோ ப⁴க்த்யா ஸர்வாந் காமாநவாப்நுயாத் ।
ஶிவலிங்க³ம் மஹாபுண்யம் ஸர்வதே³வநமஸ்க்ரு’தம் ॥ 31॥
ய:ஸ்ப்ரு’ஶேத³பி பாணிப்⁴யாம் ந ஸ பாபை: ப்ரலிப்யதே ।
ந தே பூ⁴ய: ப்ரயாஸ்யந்தி யோநிமார்க³ம் ஸுகண்டகம் ॥ 32॥
க்ரமாந்மோக்ஷம் க³மிஷ்யந்தி யே நரா லிங்க³மாஶ்ரிதா: ।
காஞ்சநம் மேருமாத்ரம் ச ஸர்வாம் த³த்வா வஸுந்த⁴ராம் ॥ 33॥
ஸாக³ராந் வஸ்துபூர்ணாம்ஶ்ச ந லிங்கா³ர்சயிது:ஸமம் ।
மேருமந்த³ரதுல்யோऽபி ராஶி: பாபஸ்ய கர்மண:॥ 34॥
ஈஶ்வரம் வைத்³யமாஸாத்³ய நஶ்யதே து³ஷ்டரோக³வத் ।
ஶிவார்சநரதோ நித்யம் மஹாபாதகஸம்யுதை:॥ 35॥
தோ³ஷை: க்ரு’தைர்ந லிப்யேத பத்³மபத்ரமிவாம்ப⁴ஸா ।
சி²த்வா சி²த்வா ச பூ⁴தாநி ஹத்வா ஸர்வமித³ம் ஜக³த் ॥ 36॥
யஜேதே³கம் விரூபாக்ஷம் ந ஸ பாபை: ப்ரலிப்யதே ।
ஸர்வாவஸ்தா²ம் க³தோ வாபி யுக்தோ வா ஸர்வபாதகை:॥ 37॥
॥ இதி ஶிவரஹஸ்யாந்தர்க³தே ஸ்கந்த³ப்ரோக்தம் ஶிவபர்வபூஜாகத²நம் ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 42

ஸ்கந்த³ப்ரோக்தம் ஶிவபர்வபூஜாகத²நம் । வாவ்ரு’த்தஶ்லோகா:॥

Notes:

Skanda ஸ்கந்த³ outlines about the Parva பர்வ during which ŚivaPūjā ஶிவபூஜா is

especially conducted; viz., Pūrṇimā பூர்ணிமா, Amāvasyā அமாவஸ்யா, Caturdaśī

சதுர்த³ஶீ, Aṣṭamī அஷ்டமீ (especially Kṛṣṇāṣṭamī க்ரு’ஷ்ணாஷ்டமீ), Kṛṣṇa Trayodaśī

க்ரு’ஷ்ண த்ரயோத³ஶீ, Krṣṇa Caturdaśī க்ரு’ஷ்ண சதுர்த³ஶீ. He also mentions about

merits of worshiping Śivaஶிவ during Grahaṇaக்³ரஹண, Ayanaஅயந, various Saṅkrānti-
sஸங்க்ராந்தி including Ṣaḍaśītimukhaஷட³ஶீதிமுக², Cāturmāsaசாதுர்மாஸ; the three

months of Māgha மாக⁴, Āṣāḍha ஆஷாட⁴ and Kārtika கார்திக; during change of Ṛtu

ரு’து etc.

